-Jekk ricevuta f’isem persuna partikolari ta’ hlas ta’ gbiela

hix prova konklussiva ta’ kirja favur dik il-persuna

FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.
ILLUM, 15 ta’ Lulju 2021.
Rikors Nru. 1242/2012 GM
Giuseppe sive Joseph Camilleri (K1 449453M)
VS

Joseph Camilleri u b’ digriet tat-13 ta’ Marzu 2020 gie msejjah fil-kawza 1-
Ufficécju Kongunt

I1-Qorti,

Rat ir-Rikors Guramentat ta’ Giuseppe sive Joseph Camilleri (KI 449453M) li

permezz tieghu wara li ppremetta illi :

Huwa l-inkwilin rikonoxxut mill-Gvern (l-Uffi¢¢ju Kongunt), bi gbicla
fuq inter alia zewg (2) porzjonijiet ta’ art, wahda maghrufa bhala ‘Ghalqa
Hbula Ta’ Giovaddu’, id-Dokkiena gewwa n-Naxxar, bi gbiela ta’ dsatax-



Il ewro u tmenin ¢entezmu (€19.80) fis-sena (Ref: A2693/1997), u l-ohra
tmiss maghha maghrufa bhala Ghalga ta’ Taxi jew Ta’ Wied Hattiek is-
Salina, gewwa San Pawl il-Bahar, bi gbiela ta’ tmintax-il ewro u tlieta u
sittin ¢entezmi (€18.63) fis-sena, (Ref: A 2128/1997). (Dok JC 1 u Dok
JC 2 annessi), imberfla bl-ahmar fuq 1-annessa pjanta mmarkata Dok JC
3.

llI-konvenut Joseph Camilleri (KI 501259M), qieghed abbuzivament u
llegalment jokkupa diversi porzjonijiet mill-‘Ghalga ta’ Taxi jew ta’
Wied Hattiek’, is-Salina, gewwa San Pawl il-Bahar, u dan billi geghdin
jinhadmu minnu, u qieghed ukoll, f’parti mill-istess porzjon jaghmel
xoghol ta’ tqattigh ta’ gebel, u dan minkejja I-fatt li I-istess fond huwa
mqabbel lill-attur mill-Gvern ta’ Malta. Illi I-imsemmija porzjonijiet hekk
okkupati mill-konvenut huma ndikati bl-isfar fug l|-annessa pjanta
mmarkata Dok JC 3.

Din I-okkupazzjoni ta’ dawn il-porzjonijiet hekk kif indikati, qieghda ssir
kontra I-volonta’, u minghajr il-kunsens tal-attur, u li ghalhekk il-
konvenut ged jokkupa dawn il-porzjonijiet, minghajr ebda titolu validu
fil-ligi.

lI-konvenut kien gie flimkien ma’ ohrajn interpellat permezz ta’ ittra
gudizzjarja pprezentata mill-attur, nhar it-12 ta’ Ottubru 2012, izda baqa’
inadempjenti.

Talab lil din il-Qorti sabiex:

1. Tiddikjara illi I-konvenut Joseph Camilleri (KI 501259M), qgieghed
jokkupa I-porzjonijiet mill-‘Ghalga ta’ Taxi jew ta’ Wied Hattiek’, is-
Salina, gewwa San Pawl il-Bahar, immarkati bl-isfar fuq I-annessa pjanta
mmarkata Dok JC 3, minghajr ebda titolu validu fil-ligi; u;

2. Konsegwentement tikkundannah jizgombra mill-porzjonijiet mill-
‘Ghalga ta’ Taxi jew ta’ Wied Hattiek’, is-Salina, gewwa San Pawl il-
Bahar, immarkati bl-isfar fuq I-annessa pjanta mmarkata Dok JC 3, u dan
fi zmien qasir u perentorju li jigi ffissat minn din I-Onorabbli Qorti;



Bl-ispejjez, inkluzi sehmu mill-ittra gudizzjarja li ggib id-data tat-12 ta’
Ottubru 2012 (3158/2012).

Rat ir-Risposta Guramentata tal-konvenut li permezz taghha ecéepixxa illi :-

1. Din il-Qorti mhux kompetenti ratione materiae tisma' I-odjerna

vertenza stante li [-istess taga' taht il-gurisdizzjoni u kompetenza
esklussiva tal-Bord li Jirregola I-Kera jew tal-Bord dwar il-Kontroll tal-
Kiri ta' Raba’, u dan peress li l-istess eccipjent jiddetjeni I-proprjeta’

indikata mill-attur b'titolu rikonoxxut mil-ligi.

2. L-attur ghandu jgib 'il quddiem provi rilevanti u tajbin li jixhdu dwar
it-titolu minnu vantant fuq il-proprjeta” de quo u juri l-interess guridiku
tieghu f'dawn il-proceduri.

3. ll-konvenut ilu jahdem porzjonijiet tal-ghelieqi indikati mill-attur ghal
snin twal (u gablu missieru) u ta' dan hu kien u ghadu jhallas il-gbiela u
gatt gabel ma gie disturbat f'dan il-godiment ta' tali ghelieqi. Ghalhekk, il-
konvenut ma jafx kif u ghaliex |-attur baga’ passiv u inerti ghal dawn is-
snin kollha.

4. Sa fejn maghruf lill-konvenut, I-attur jahdem biss porzjon ta' ghalga fil-
vicinanzi ta' harruba u m'ghandu I-ebda jedd fuq ir-rimanenti porzjonijiet
t'ghelieqi maghrufa Ta' Pannelli" jew ta’ Ta' Taxi jew Wied FHattiek (San
Pawl il-Bahar) u Ta' Abula ta' Giovaddu" (Naxxar);

5. Bla ebda pregudizzju ghas-sovra eccepit, kif ser jintwera fil-kors tal-
kawza, il-konvenut igawdi minn titolu validu fil-ligi fir-rigward tal-
proprjeta’ mertu ta' din il-kawza;

6. Salv id-dritt tal-odjern eccipjent li jissolleva eccezzjonijiet ulterjuri.

Rat ir-Risposta Guramentata tal-imsejjah fil-kawza d-Direttur Generali Uffi¢cju
Kongunt li permezz taghha eccepixxa illi :

1. L-esponent huwa s-sid assolut tal-art in kwistjoni, u dan ma jidhirx
li ged jigi kontestat;
2. Minghajr pregudizzju ghas-suespost, I-esponent ma jagbilx mal-

attur in kwantu illi ma huwiex minnu illi I-attur huwa rikonoxxut mill-
Ufficcju Kongunt bhala inkwilin fl-art maghrufa bhala Ghalqga ta’ Taxi



jew ta’ Wied Hattiek, is-Salina, gewwa San Pawl il-Bahar (Nru tal-file
relattiv tal-Ufficcju Kongunt: A/2128/97).

3. Minghajr pregudizzju ghas-suespost, I-eccipjenti jiddikjara illi ma
jagbilx mat-talbiet attrici stante illi t-titolu li ged jigi vantat minnu ma
jezistix.

4, L-esponent bl-ebda mod ma kkontribwixxa ghal din il-kwistjoni u

m’ghandux jigi kkundannat ibati spejjez ghal din il-kawza, inkluzi tieghu.

Rat l-atti kollha tal-kawza.

Ikkunsidrat:

Permezz ta’ sentenza tat-13 ta” Marzu 2020 din il-Qorti, allura ppreseduta mis-
Sinjurija Tieghu 1-Prim Imhallef Joseph Azzopardi, ¢ahdet 1-ewwel e¢éezzjoni

tal-konvenut.

Fl-ordni logiku-guridiku, imiss tigi ttrattata t-tieni ecéezzjoni u ¢joe™ li 1-attur
irid jipprova t-titlu tieghu. Fin-nuqgas, il-konvenut m’ghandu jipprova xejn.
Dan b’analogija mal-iter probatorju segwit mill-gurisprudenza l-iktar ricenti

inkluza dik tal-Qorti tal-Appell fl-actio rivendicatoria.

L-attur u I-konvenut huma kugini, ulied il-mejtin John u Joseph rispettivament.
Missirijiet il-partijiet huma wlied il-mejjet Paolo Camilleri, li kien jippossjedi I-
r-raba’ mertu ta’ din il-kawza b’titlu ta’ gbiela minghand il-Kurja. Mhux
ikkontestat bejn il-partijiet illi Paolo ghadda jew ¢eda I-gbiela favur iz-zewg
uliedu msemmija. ld-diverbju hu dwar jekk u kif ghaddiet ghand l-attur u I-
konvenut. Iz-zewg partijiet isostnu li dejjem hallsu I-gbiela in kwistjoni. FI-
ewwel lok, huwa l-attur li jrid jipprova li huwa titolari tal-gbiela, u, jekk jonqos

li jgib din il-prova, il-konvenut m’hu obbligat li jipprova xejn.

Originarjament, sid 1-art kienet il-Knisja sakemm, bi ftehim tal-1991, ghaddiet
ghand il-Gvern. Waqt dan it-trasferiment, saret property form ghal kull bi¢¢a

proprjeta’, b’numru, pjanta, isem il-gabillott, u bil-valur taghha. Fugha, (File



A2128/1997) imnizzla bhala gabillotti hemm John Camilleri ta’ 3 Dun Karm
Street, Naxxar u Manuel brother of John, son of Paolo.! Iktar tard saret
korrezzjoni mill-Kurja? u baqa’ indikat bhala gabillott John Camilleri biss.® Fil-
fatt |-ghalga ghadha meqjusa mid-Dipartiment tal-Artijiet bhala “lott originali™
jigifieri li ma giet imdawra fuq hadd u ghadha tghajjat lill-gabillott originali.
Ghalhekk ma jirrizultax iswed fuq I-abjad mill-files governattivi li l-attur gie

rikonoxxut bhala gabillott minflok missieru.

L-attur izda jallega li missieru kien dawwar il-gbicla ghal fuqu billi fis-sena
1993, marrru I-Joint Office hu u missieru, li rrinunzja I-gbiela ta’ Wied Hattik
filwagt li l-attur accettaha fismu.® Isostni li din id-dikjarazzjoni intilfet jew
qieghda f’xi file iehor. B’danakollu skont Martin Bajada ma jirrizultax li 1-file,
li hu mhux biss redded skont il-prattika amministrattiva generali tad-
Dipartimenti tal-Gvern, imma hu wkoll indi¢jat, ghandu xi inkartament maqbuz.
L-attur ma forna l-ebda evidenza li l-iskrittura tac¢-cessjoni ntilfet ghajr id-
dikjarazzjoni tieghu stess. I1-Qorti ma tistax tistrieh fuq semplici dikjarazzjoni
ta’ min jallega titlu, iktar u iktar meta — bhalma gara f’din il-kawza - ma jsibx

korroborazzjoni minn provi ohra.

Jghid ukoll li meta d-Dipartiment kien imwissi mill-Awtorita™ tal-Ippjanar dwar
xoghlijiet illegali fl-ghalga in kwistjoni, id-Dipartiment kien jibghat ghalih u
ghal hadd iktar. Din i¢-¢irkostanza izda ma tista’ qatt tirradika titlu ta’ gbiela.

L-attur isostni wkoll li I-gbiela 1i kienet tohrog fuq ismu kienet tal-A-File
filwaqgt li dik tal-konvenut kienet fuq is-C file u ghalhekk bilfors li kienet saret
ic-¢essjoni ghax kieku d-Dipartiment ma kienx jac¢cetta 1-kera minn fuq I-A-file.
Issa ricevuta hija fl-ewwel lok xhieda i xi hadd ikun hallas. Hi prova ta’

pagament u fiha nnifisha ma tikkostitwix prova definittiva u konklussiva ta’

! Depozizzjoni ta’ Martin Bajada, prodott mill-attur, 08.05.2013, a fol 23; kopja esibita a fol 51
2 depozizzjoni ta’ Osterius Aquilina, Operations Manager fil-Lands Department fol 131

3 Martin Bajada, fol 114

4 xhieda ta’ Martin Bajada fit-8 ta’ Mejju 2013

5 fol 331



kirja. F’dan il-kuntest ir-ricevuta tista’ tkun punt rilevanti izda mhux
necessarjament determinanti.® L-uzu tal-kelma ‘post’ fl-ir¢cevuti ghalkemm
rilevanti, mhijiex determinant tax-xorta ta’ kirja li tkun giet pattwita.” Iktar minn
hekk, gie ritenut minn din il-Qorti (diversament ippreseduta) li ricevuta
mahruga favur persuna partikolari ghall-hlas tal-kera tista’ tkun argument ossija
indizju 1i ghandu jigi kkunsidrat favur l-ezistenza ta’ kuntratt ta’ lokazzjoni
favuriha, izda 1-Qorti m’ghandhiex toqghod fuq 1-isem fl-ir¢evuta bhala prova
konklussiva u bhala haga 1i teskludi 1-konsiderazzjonijiet |-ohra li ghandhom
jintaghmlu tant guridikament kemm fl-isfond u l-inkwadratura ta¢-c¢irkostanzi
partikolari tal-kaz. Hekk f’kaz 1i fih ir-ragel 1i kienu jinhargulu f’ismu bhala
hlas tal-kera ta’ fond li l-inkwilinat tieghu kien gid parafernali ta’ martu,
b’dagshekk ma sarx I-inkwilin hu.® Fil-kaz prezenti, il-hrug tal-ircevuta fisem
l-attur trid tittieched fil-kuntest tal-prattika dipartimentali, spjegata fid-
depozizzjoni ta’ Martin Bajada 1i “ghalkemm ikun sar hlas tal-gbiela minn
individwi, u ghalkemm l-ir¢evuti johorgu fuq persuni partikolari, ma jfissirx li
tali individwi se jigu rikonoxxuti, izda ssir bhallikieku dawn 1-individwi jkunu

qed ihallsu I-gbiela f’isem dik il-persuna li fil-verita® jkollha titolu rikonoxxut”.

Ghalhekk 1-attur ma rnexxilux igib dak il-livell ta’ prova li jnissel il-

konvin¢iment morali tal-Qorti li tabilhaqq il-gbiela daret fug ismu.

Barra mill-kunsiderazzjonijiet suesposti, il-Qorti tikkunsidra li I-attur ma rabatx
it-talbiet tieghu sic et simplicter mal-premessa li ghandu titlu validu fil-ligi,
imma, iktar minn hekk, li hu I-inkwilin rikonoxxut mill-Gvern. Haga 1i bla

dubju ma tirrizultax.

6 Angelo Fenech v Peter Muscat Scerri, 21.03.1997, Qorti tal-Appell

7 Carmelo Gatt v Michael Bugeja 04.05.2018 Qorti tal-Appell (Inferjuri)

8 Luigi Buhagiar v John Zammit 24.07.1969 Prim’Awla tal-Qorti Civili, i¢¢itata fl-Alfabett tal-Kodi¢i Civili, Volum ‘R”
tal-Onor. Imh. Emeritus Philip Sciberras taht il-vuci ‘Ricevuta’ pagna 406

Vi



Decide

Ghal dawn il-motivi, I-Qorti taqta’ u tiddeciedi billi tilga’ t-tieni ec¢ezzjoni tal-
konvenut, u konsegwentement tichad it-talbiet tal-attur. Spejjez a kariku tal-

attur.

Moqrija.

ONOR. IMHALLEF
GRAZIO MERCIECA

